
PRAKATA

ilham sehingga usaha penulisan dan penerbitan buku

Ancaman Penyakit Dalam Masyarakat Moden ini berjaya
disempurnakan. Ucapan terima kasih yang tidak terhingga
kepada semua penulis yang telah menyumbang artikel untuk
merealisasikan penerbitan buku ini. Secara umum, kandungan
buku ini mengulas data-data dan maklumat daripada pelbagai
sumber literasi dan penyelidikan terdahulu yang membincangkan
beberapa penyakit utama yang lazimnya dihidapi oleh masyarakat
moden pada hari ini seperti kanser, diabetis dan kardiovaskular,
khususnya daripada segi punca dan cara mengatasinya.
Semoga buku ini menjadi bahan rujukan dan panduan kepada
pihak berkepentingan dalam memastikan kelestarian kesihatan
individu mahupun masyarakat kekal terpelihara demi menyokong
'‘Matlamat Pembangunan Mampan’ [Sustainable Development
Goal (SDG)]. Kandungan dalam buku ini merangkumi SDG3
yang bertujuan untuk memastikan kehidupan yang sihat dan
menggalakkan kesejahteraan untuk semua pada setiap peringkat
umur.

n Ihamdulillah, syukur kepada Allah SWT yang telah memberi

Hasmah Abdullah, PhD

Pusat Pengajian Sains Kesihatan, Universiti Sains Malaysia (USM)

Haliza Abdul Rahman, PhD

Fakulti Perubatan dan Sains Kesihatan, Universiti Putra Malaysia
(UPM)

BAB 1

GAYA HIDUP MASYARAKAT MODEN
DAN BELENGGU PENYAKIT

Hasmah Abdullah
Pusat Pengajian Sains Kesihatan,
Universiti Sains Malaysia Kampus Kesihatan (USMKK), Kelantan

PENDAHULUAN

Penyakit kronik dan degeneratif sebahagian besarnya masih baharu
kepada manusia. Malah, penyakit seperti kanser dan diabetes telah
diistilahkan sebagai penyakit moden atau buatan manusia kerana
penyakit ini agak jarang berlaku hingga 300 tahun dahulu. Namun,
jika penyakit-penyakit ini agak baharu, mengapakah begitu ramai
orang yang dibelenggu penyakit kronik? Apakah pula punca utama
yang perlu kita fokuskan untuk menyembuhkannya? Penyakit
moden yang kita hadapi adalah multifaktorial iaitu penyakit yang
disebabkan oleh banyak faktor penyumbang dengan disregulasi
dan degenerasi pada akarnya. Disregulasi berlaku apabila
sistem bioregulasi kita ditolak atau disekat daripada keadaan
keseimbangan normal, atau homeostasis. Gejala biasa disregulasi
bioregulasi boleh termasuk alahan, keradangan, sakit, sakit
kepala, keletihan, kemurungan, ketegangan, sukar tidur, senak
dan jangkitan berulang. Gejala klasik ini selalunya merupakan
tindak balas kepada lebihan ubat preskripsi, bahan kimia toksik,
pencemaran, makanan yang tidak berkualiti atau alergenik,
tekanan psiko-emosi, kurang bersenam, kekurangan nutrien dan
jangkitan pergigian — semuanya boleh merosakkan mitokondria
apabila apabila terdapat keterdedahan yang berpanjangan. Ubat
farmaseutikal kini juga dikenali sebagai penyumbang utama

Ancaman Penyakit dalam kalangan Masyarakat Moden

KESIMPULAN

Gaya hidup sihat ialah cara hidup yang mengurangkan risiko
sakit teruk atau mati awal. Tidak semua penyakit boleh dicegah,
tetapi sebahagian besar kematian, terutamanya penyakit diabetes,
jantung koronari, kanser dan lain lain penyakit kronik boleh
dielakkan. Kajian saintifik telah mengenal pasti jenis tingkah laku
tertentu yang menyumbang kepada perkembangan penyakit tidak
berjangkit ini dan kematian awal. Perubahan gaya hidup yang lebih
moden telah dikenal pasti sebagai salah satu faktor penyumbang
kepada  penyakit-penyakit  tersebut.  Ketidakseimbangan
metabolik dikatakan berpunca daripada diet yang tidak sihat
seperti pengambilan gula berlebihan, kebergantungan kepada
ubat-ubatan dan, sebagainya. Kesihatan bukan sahaja untuk
mengelakkan penyakit tetapi berkaitan dengan kesejahteraan
fizikal, mental, dan sosial. Apabila gaya hidup sihat diamalkan,
model peranan yang lebih positif diberikan kepada orang lain
dalam keluarga, terutamanya kanak-kanak.

RUJUKAN

International Diabetes Federation (2019). IDF Diabetes Atlas, 9th
edn. Brussels, Belgium: International Diabetes Federation.

IRNA (2013). Iran as a second country in using drugs in Asia.
Available at: : www.irna.ir/fa/news/81330471/. Accessed:
20 Julai 2023.

JAMA & Archives Journals. (2009, August 12). Healthy Lifestyle
Habits May Be Associated With Reduced Risk Of Chronic
Disease. ScienceDaily. Retrieved July 5, 2023 from www.

sciencedaily.com/releases/2009/08/090810161906.htm

BAB 2

PRADIABETES: ANTARA SEDAR
DAN TIDAK SEDAR

Sharifah Wajihah Wafa Syed Saadun Tarek Wafa, Nurul Fatihah Fauzi
Fakulti Sains Kesihatan, Universiti Sultan Zainal Abidin
(UniSZA), Terengganu

PENDAHULUAN

Pada abad ke-21, penyakit diabetes merupakan salah satu
pandemik global terbesar dan merupakan salah satu daripada 10
penyebab kematian di seluruh dunia. Lebih 80 peratus kematian
pramatang pada masa kini adalah berpunca daripada penyakit
tidak berjangkit termasuklah diabetes, penyakit kardiovaskular,
kanser dan penyakit saluran pernafasan. Diabetes merujuk
kepada gangguan metabolik yang merupakan salah satu penyakit
kronik yang sering dicirikan oleh keadaan hiperglikemik badan.
Keadaan ini sering disebabkan oleh kekurangan rembesan insulin,
ketahanan terhadap tindakan insulin, atau tindak balas yang tidak
mencukupi terhadap rembesan insulin. Menurut laporan statistik
Persekutuan Diabetes Antarabangsa (2019), kira-kira 425 juta
manusia di seluruh dunia, atau seramai 8.8 peratus orang dewasa
berusia 20-79 tahun, dianggarkan menghidap diabetes. Angka
ini dianggarkan akan terus meningkat hingga 48 peratus dan
mencapai hingga 629 juta manusia menjelang tahun 2045. Wilayah
Pasifik Barat mempunyai jumlah pesakit diabetes yang tertinggi
iaitu seramai 163 juta, diikuti oleh Asia Tenggara (88 juta), Eropah
(59 juta), Timur Tengah dan Afrika Utara (55 juta masing-masing),
Amerika Utara (48 juta), Caribbean Amerika Selatan dan Tengah

13

‘ ‘ Ancaman Penyakit.indd 13 7/15/2025 12:34:56 PM ‘ ‘



Pradiabetes: Antara Sedar dan Tidak Sedar

m?. Dari segi aktiviti fizikal, peserta yang menggunakan aplikasi
ini menunjukkan peningkatan sebanyak 17.4 MET-jam seminggu
pada tahap aktiviti fizikal mereka.

KESIMPULAN

Pradiabetes perlu dipandang serius pada setiap lapisan
masyarakat kerana seseorang individu mempunyai risiko yang
lebih tinggi untuk menghidap diabetes berbanding mereka
yang mempunyai paras glukos darah yang normal. Individu yang
menghidapi pradiabetes tanpa pencegahan awal cenderung untuk
menghidapi ‘ibu segala penyakit’ ini. Jika tiada sebarang intervensi
dilaksanakan, risiko sesesorang individu yang menghidapi
pradiabetes akan menghidap diabetes jenis 2 dalam tempoh
empat tahun akan meningkat. Perubahan gaya hidup seseorang
individu yang mempunyai pradiabetes boleh membawa paras
gula darah mereka balik ke normal sekali gus mengurang risiko
penyakit diabetes.

RUJUKAN

American Diabetes Association (2012). Diagnosis and Classification
of diabetes Mellitus. Diabetes Care, 35(Suppl 1): S64-S71.

American Diabetes Association (2014). Diagnosis and classification
of diabetes mellitus. Diabetes Care, 37(Suppl 1): S81-S90.

Aune, D., Norat, T., Romundstad, P. & Vatten, L.J. (2013). Whole
grain and refined grain consumption and the risk of type
2 diabetes: a systematic review and dose-response meta-
analysis of cohort studies. European Journal Epidemiology,
28: 845-58.

Bahandursingh, S., Mungalsingh, C., Seemungal, T. & Teelucksingh,
S. (2014). Acanthosis nigricans in type 2 diabetes:
prevalence, correlates and potential as a simple clinical
screening tool — a cross-sectional study in the Caribbean.
Diabetology & Metabolic Syndrome, 9(6): 77.

Journal of Medical Internet Research, 20(2): e72.

BAB 3

ARAS GLUKOS DARAH PASCAPRANDIAL:
IMPLIKASI KEPADA PENGIDAP DIABETES
DAN STRATEGI PEMAKANAN

Nur Maziah Hanun Osman' & Barakatun-Nisak Mohd. Yusof?
'Fakulti Perubatan dan Sains Kesihatan, Universiti Putra Malaysia
(UPM) Selangor,

Institut Pengajian Sains Sosial, Universiti Putra Malaysia (UPM), Selangor

PENDAHULUAN

Diabetes mellitus adalah salah satu penyakit kronik tidak berjangkit
yang memberi impak besar kepada kesihatan awam. Prevalens
penyakit diabetes melittus semakin meningkat di seluruh dunia
dan rantau Asia adalah penyumbang terbesar kepada populasi
diabetes di dunia. Di Malaysia, peningkatan prevalens penyakit
diabetes adalah amat signifikan. Sejak 2011, kadar diabetes telah
meningkat melebihi 60 peratus menjadikan hampir 20 peratus
rakyat Malaysia didiagnos menghidap diabetes mellitus terutama
diabetes mellitus jenis 2 (Rajah 3.1) (Institute for Public Health,
2020). Peningkatan ini disebabkan oleh pelbagai faktor gaya
hidup seperti obesiti, tidak aktif, diet tidak sihat dan urbanisasi.

Diabetes mellitus berlaku apabila pankreas dalam badan tidak
dapat menghasilkan insulin atau badan tidak dapat menggunakan
insulin yang ada dengan cekap (Forouhi & Wareham, 2019).
Insulin memainkan peranan penting dalam menukarkan makanan
terutama makanan berkarbohidrat kepada glukos yang akan
digunakan sebagai sumber tenaga tubuh atau sebahagiannya
disimpan di hati. Bagi penghidap diabetes, glukos daripada sumber
makanan tadi tidak dapat dihantar ke sel tubuh dan kesannya, aras
glukos darah terutama selepas makan yang turut dikenali sebagai
aras glukos darah pascaprandial akan meningkat naik berbanding

35

Aras Glukos Darah Pascaprandial: Implikasi kepada Penghidap Diabetes dan
Strategi Pemakanan

mengoptimumkan pencapaian kawalan glukos pascaprandial
bagi pengidap diabetes. Hal ini termasuk mengawal pengambilan
karbohidrat, memilih karbohidrat yang sesuai, menggabungkan
dengan makanan berprotein dan urutan makanan.

RUJUKAN

Fakulti Sains Kesihatan, Universiti Sultan Zainal Abidin
(UniSZA), Terengganu

PENDAHULUAN

Menurut definisi Pertubuhan Kesihatan Sedunia (2019), peringkat
remaja adalah golongan yang berumur antara 10 hingga 19 tahun,
dan sentiasa dianggap sebagai kumpulan yang sihat (WHO, 2019).
Peringkat remaja adalah tempoh yang paling banyak perubahan
dan perkembangan dari segi fizikal, mental emosi, sosial, hormon,
kognitif dan perkembangan psikososial bagi seseorang individu
(Steinberg, 2014; Rodriguez et al. 2004; WHO, 2019; Blackmore &
Mills, 2014).

Pada peringkat ini juga, berlaku perubahan pada badan remaja
yang mungkin menyebabkan berlakunya berat badan berlebihan
atau obesiti. Beberapa faktor yang mempengaruhi perubahan
berat badan telah dikenal pasti termasuk pengaruh genetik, diet,
aktiviti fizikal dan persekitaran. Faktor genetik dan metabolik
telah menjadi asas penggabungan faktor budaya, persekitaran
dan sosial yang menentukan berat badan. Maka, pada peringkat
inilah pemahaman yang mendalam diperlukan walaupun kajian
dalam kalangan remaja adalah sukar untuk dilakukan (APA, 2002;
Rodriguez-Moran et al. 2004; WHO, 2019).

PENDAHULUAN

Penyakit kardiovaskular merupakan salah satu penyakit yang
mempunyai kadaran yang tinggi dalam kalangan masyarakat
bandar di Malaysia. Mengikut Data Statistik Malaysia, punca
kematian tertinggi di Malaysia adalah disebabkan oleh kegagalan
fungsi jantung, iaitu sebanyak 15 peratus daripada 109,164 jumlah
kes kematian yang dilaporkan pada tahun 2019. Keadaan ini
sebenarnya telah bermula di Malaysia sejak tahun 1980-an dan
mungkin akan berterusan sekiranya masih tiada penambahbaikan
kepada sistem pengurusan dan penjagaan kesihatan di Malaysia
(Ismail et al., 2016).

Punca kepada penyakit kardiovaskular selalu dikaitkan dengan
faktor kandungan kolesterol yang tinggi dalam darah, tekanan
darah tinggi, merokok, obesiti dan penyakit kencing manis.
Memang tidak dinafikan bahawa faktor ini adalah penyumbang
utama kepada masalah kardiovaskular, namun mungkin ramai
yang tidak mengetahui bahawa kesihatan gusi juga mempunyai
pengaruh yang tersendiri terhadap penyakit tersebut. Hubung
kait antara penyakit gusi dan penyakit kardiovaskular telah
banyak dilaporkan dalam kajian sebelum ini, namun penyebab
kepada hubung kait tersebut ini masih lagi belum dapat
dipastikan. Walau bagaimanapun, terdapat bukti saintifik yang

BAB 6
HERPES VIRUS PENDAM

Noor Zarina Abd Wahab
Fakulti Sains Kesihatan, Universiti Sultan Zainal Abidin
(UniSZA), Terengganu

PENDAHULUAN

Statistik kes jangkitan bagi seluruh dunia menunjukkan seramai
140 juta individu dijangkiti virus herpes simplex jenis 1 (HSV-1)
dari usia 15 hingga 49 tahun. Walau bagaimanapun, peratusan
kes bergantung kepada beberapa faktor; antaranya jenis kaum,
tahap pembangunan negara dan peringkat umur. Kebanyakan kes
jangkitanpadakemaluandalamkalangan golongan dewasa berlaku
di negara Amerika Syarikat, Eropah dan Pasifik Barat manakala
kes jangkitan di Afrika bermula daripada peringkat kanak-kanak.
Namun demikian, kajian yang dibuat dari tahun 2005 hingga 2010
mendapati kes jangkitan HSV-1 dalam kalangan kaum kulit putih
menurun sekitar 30 hingga 39 peratus berbanding statistik yang
dibuat pada tahun 1980. Faktor penurunan merujuk kepada aktiviti
seksual remaja yang berlaku sebelum jangkitan primer. Walau
bagaimanapun, prevalen jangkitan masih tinggi bagi kaum kulit
hitam yang telah juga mempengaruhi peningkatan kes jangkitan
sekunder oleh virus human immunodeficiency (HIV) (WHO, 2017).

Secara umum, jangkitan HSV-1 akan mempamerkan beberapa
jenis kesan antaranya lepuh sejuk di sekitar kulit pada bahagian
mulut, mata dan kemaluan. Terdapat kes terpencil yang
menyebabkan jangkitan HSV-1 ini mempamerkan luka berupa
knife-cut yang menyerupai simptom penyakit Crohn. Hal ini

kawasan dorman diaktifkan semula oleh faktor-faktor tertentu dan
menyebabkan virus ini akan bergerak keluar ke kawasan mukosa
atau kulit. Jangkitan akan muncul semula sebagai vesikel atau biji-
biji air yang kemudiannya pecah menjadi ulser.

Walau bagaimanapun, jangkitan HSV-1 boleh membawa maut
terutamanya kepada pesakit yang mempunyai tahap keimunan
yang rendah seperti bayi yang baru dilahirkan, pesakit yang
melakukan pemindahan organ dan penghidap HIV. Hal ini
disebabkan oleh pesakit-pesakit yang dijangkiti HSV-1lebih mudah
dijangkiti dengan penyakit lain seperti hepatitis, pneumonia dan
meningoensefalitis. Jangkitan HSV dapat dirawat secara berkesan
dengan ACV dan terbitannya. Walau bagaimanapun, penggunaaan
ACV secara berterusan menyebabkan kerintangan virus meningkat
dan seterusnya rawatan tersebut gagal dilaksanakan (Kukhanova
et al., 2014).

PENDAHULUAN

Kanser merupakan penyebab utama kematian dalam kalangan
wanita di seluruh dunia termasuklah di negara sedang
membangun. Sehingga kini, terdapat banyak jenis kanser telah
dijumpai dan kanser serviks adalah salah satu daripadanya.
Kanser serviks merupakan antara salah satu penyakit yang
paling mengancam nyawa manusia kerana kanser ini merupakan
penyebab kematian keempat terbesar dalam kalangan wanita di
seluruh dunia terutama di negara berpendapatan rendah (Torre et
al, 2017). Walaupun terdapat cara pemeriksaan dan pencegahan
terhadap kanser serviks, namun kanser ini masih menjadi tumpuan
kesihatan awam yang utama bagi wanita diseluruh dunia.

Kadar beban penyakit kanser didapati terus meningkat di negara-
negara membangun disebabkan oleh gaya hidup yang berkaitan
dengan pembentukan kanser seperti merokok, penggunaan
kontraseptif jangka panjang dan kekerapan melahirkan anak yang
tinggi (Torre et al., 2015). Walau bagaimanapun, sebilangan besar
kes kanser serviks yang dilaporkan disebabkan oleh jangkitan
virus papiloma manusia (HPV) kerana asid deoksiribonukleik
(DNA) HPV dikesan pada kira-kira 90 peratus lesi serviks malignan
yang diekstrak daripada pesakit kanser serviks (Petry, 2014).

KANSER PAYUDARA DARI PERSPEKTIF
FAKTOR GENETIK

Fakulti Sains Kesihatan, Universiti Sultan Zainal Abidin
(UniSZA), Terengganu

PENDAHULUAN

Kanser payudara merupakan kanser yang paling kerap berlaku
terutama di negara-negara membangun dan sedang membangun.
Menurut Pertubuhan Kesihatan Sedunia (WHO), dianggarkan 2.3
juta wanita di dunia menghidap kanser payudara dengan 685,000
jumlah kematian pada tahun 2020 (GLOBOCAN, 2020). Kanser ini
juga merupakan penyebab utama kematian dalam kalangan wanita
di Malaysia, iaitu sebanyak 8,418 kes baharu kanser payudara
direkodkan dengan 5,303 kematian pada tahun 2020. Kadar insiden
bagi kanser payudara di Malaysia meningkat dari tahun 2012-2016
jika dibandingkan dari tahun 2007-2011, iaitu sebanyak 21,634
kes berbanding 18,206 kes sebelumnya. Berdasarkan perangkaan
ini, di Malaysia, penghidap kanser payudara adalah paling tinggi
dalam kalangan kaum Cina berbanding kaum Melayu dan India
(National Cancer Institute, 2019; Kementerian Kesihatan Malaysia,
2012).

APAKAH KANSER PAYUDARA?

Sel kanser bersifat agresif, iaitu sel mengalami pembahagian dan
proliferasiyang berlebihan diluar kawalan sel normal. Pertumbuhan
sel yang berlebihan menghasilkan lebihan tisu yang bersifat sama

/ SIN ROM SWYER MENURUT PERSPEKTIF ISLAM
/ DAN PERUBATAN

Mujahid Bakar! & Nani Draman’

"Pusat Pengajian Sains Kesihatan, Kampus Kesihatan,

2Pusat Pengajian Sains Kesihatan, Kampus Kesihatan,
Universiti Sains Malaysia, Kelantan

PENDAHULUAN

Sindrom Swyer mula dijumpai oleh Gim Sywer pada tahun
1955 (Swyer, 1955) merupakan penyakit jantina yang dihidapi
semenjak bayi lagi. Individu yang terlibat mempunyai kromosom
XY yang biasanya terdapat pada lelaki tetapi mempunyai rupa
paras seperti seorang perempuan.

Penyakit ini dipanggil Sindrom Swyer kerana mempunyai ciri-
cirinya seperti berikut:

a. Mempunyai salur fallopian dan saiz rahim yang kecil
b. Tidak mempunyai ovari

c. Individu membesar sebagai seorang perempuan

d. Tidak mempunyai buah dada

e. Mempunyai alat kelamin perempuan

Secara umum, kebarangkalian untuk mendapatkan penyakit ini
adalah 1: 30,000. Mereka ini dilahirkan sempurna pada peringkat
bayi dari segi keseluruhan aspek anatominya, namun mempunyai
gonad yang tidak berfungi sama ada ovari ataupun testis
(Michala et al., 2008). Sindrom Swyer ini tidak dapat dikesan pada

BAB 10

PENCEMARAN ALAM SEKITAR DAN
RISIKO PENYAKIT KANSER

L2Haliza Abdul Rahman

"Fakulti Perubatan dan Sains Kesihatan, Universiti Putra Malaysia
(UPM), Selangor

?Institut Pengajian Sains Sosial, Universiti Putra Malaysia

(UPM), Selangor

PENDAHULUAN

Dalam kehidupan seharian, manusia sangat bergantung kepada
alam sekitar dan sukar untuk menyatakan bahawa keselamatan,
kesihatan dan kesejahteraan manusia tidak bergantung
sepenuhnya kepada kelestarian alam sekitar. Hal ini dikatakan
demikian kerana alam sekitar yang lestari mampu menawarkan
pelbagai perkhidmatan kepada manusia, termasuklah suasana
yang menjamin kesejahteraan kesihatan (Haryati, 2020). Namun,
kadar pertambahan penduduk vyang tinggi menyebabkan
semakin banyak sumber yang diperlukan bagi meningkatkan hasil
pengeluaran untuk menampung kehidupan dan penggunaan
penduduk. Pembangunan industri dan proses urbanisasi pula
menyebabkan pengagihan pembangunan yang tidak sekata
sehingga mewujudkan masalah alam sekitar. Penggunaan
sumber asli, penebangan pokok, pembinaan tempat kediaman,
penanaman tumbuhan untuk keperluan hidup sedikit sebanyak
mengubah keadaan persekitaran yang akhirnya mengancam dan
menjejaskan kelangsungan hidup manusia.

Natijahnya, keselamatan, kesihatan persekitaran dan manusia
boleh terganggu apabila alam sekitar mengalami kemerosotan,
terutamanya akibat aktiviti pembangunan yang dilaksanakan oleh
manusia. Sebahagian besar daripada gangguan keselamatan dan

hidup dalam persekitaran tanpa pencemaran, mereka mempunyai
kualiti kehidupan yang lebih baik. Bagi mengatasi masalah alam
sekitar yang kian meruncing, semua pihak khusunya masyarakat
perlu memahami tentang alam semula jadi, keseimbangan
ekosistem serta implikasinya kepada manusia. Hanya kefahaman
yang mendalam dapat memberi kesedaran kepada masyarakat
tentang kepentingan alam sekitar kepada manusia. Lantaran itu,
pembangunan lestari dengan mengambil kira kemampanan alam
sekitar amat penting bagi memastikan alam sekitar dan sumbernya
terpelihara. Instrumen seperti pendidikan awam, pemantauan,
perancangan dan penguatkuasaan adalah kunci utama dalam
membentuk sikap positif terhadap alam sekitar. Kesimpulannya,
kesedaran tentang kepentingan alam sekitar boleh mewujudkan
rasa tanggungjawab untuk sentiasa menjaga kualiti alam sekitar
supaya sentiasa dalam keadaan baik. Semua elemen ini dapat
menjamin kesejahteraan alam sekitar terus dipulih serta dipelihara
demi kesejahteraan kesihatan manusia sejagat.

PENDAHULUAN

Plastik mudah diperoleh, murah untuk dihasilkan dan boleh
disesuaikan kegunaan mengikut keperluan seseorang. Namun,
plastik adalah antara pencemar alam sekitar yang sangat berbahaya
kerana sifatnya yang sukar untuk diuraikan serta boleh kekal dalam
lautan dan alam sekitar untuk tempoh masa yang sangat lama. Di
seluruh dunia, hampir lapan juta tan sisa plastik memasuki lautan
setiap tahun (OSPAR Commission, 2017). Contoh sisa plastik yang
berasal dari darat adalah beg plastik, botol plastik, puntung rokok,
bekas plastik makanan dan minuman dan lampin bayi.

Kira-kira 430 juta tan plastik dihasilkan setahun dengan dua
pertiga daripadanya adalah plastik sekali guna. Memandangkan
permintaan dan kegunaan plastik yang terus mendapat tempat,
angka ini akan terus meningkat pada masa akan datang. Sektor
pembungkusan menghasilkan sisa plastik sekali guna terbesar di
dunia. Kira-kira 36 peratus daripada semua plastik yang dihasilkan
adalah bagi tujuan pembungkusan misalnya bekas makanan dan
minuman sekali guna dan 85 peratus daripadanya akan berakhir di
tapak pelupusan sampah dan menjadi sisa berbahaya. Hakikatnya,
98 peratus daripada produk plastik sekali guna dihasilkan daripada
bahan api fosil atau bahan mentah asli dan kedua-dua bahan

PENDAHULUAN

Dari sudut etimologi, perkataan nyamuk berasal daripada 'fiamuk’,
iaitu bahasa proto-melayu. Manakala ‘'mosquito’ berasal daripada
bahasa Sepanyol atau Portugal. Masyarakat Melayu mempunyai
hubungan yang tersendiri dengan haiwan ini dengan digambarkan
melalui peribahasa ‘marahkan nyamuk, kelambu dibakar’. Antara
perkara yang terlintas difikiran kita apabila diutarakan perihal
nyamuk ialah pembawa penyakit berjangkit, kegatalan kulit akibat
gigitannya, penyebab kompaun akibat terdapatnya pembiakan
nyamuk, sumber makanan haiwan peliharaan, dan sebagainya.
Hal ini menunjukkan bahawa nyamuk sering kali dilihat dari
sisi buruknya, sementara sisi baik nyamuk acap kali dilupakan.
Maka, penulisan bab ini bertujuan untuk menerangkan sisi baik
dan buruk nyamuk serta peranannya dalam penyebaran dan
kawalan penyakit dalam bahasa yang mudah difahami. Peranan
masyarakat dalam kawalan penyakit bawaan nyamuk dan vektor
turut dibincangkan dalam bab ini.

Nyamuk merupakan sejenis haiwan yang tergolong dalam filum
Arthropoda, kelas Insecta, order Diptera dan keluarga Culicidae.
Nyamuk merupakan sejenis serangga kerana nyamuk tergolong
sebagai kelas Insekta. Nyamuk di bawah keluarga Culicidae
dibahagikan kepada dua subkeluarga, iaitu Culicinae (contoh

PENDAHULUAN

Mikroorganisma dalam makanan sering dikaitkan dengan
keracunan makanan, kerosakan makanan dan juga penyakit serius
seperti demam kepialu, taun dan hepatitis. Namun demikian,
mikroorganisma memainkan peranan yang penting dalam industri
makanan dan telah digunakan dalam penghasilan makanan
dengan sejarah menjangkau ribuan tahun. Mikroorganisma ini
digunakan dalam penghasilan pelbagai jenis produk makanan
seperti roti, kicap, susu masam/yogurt, ikan perkasam, keju, salami,
sauerkraut, kimchi dan natto.

Fermentasi merupakan salah satu teknologi pengawetan makanan
yang paling tua di dunia (Talon & Zagorec, 2017). Makanan seperti
roti, keju dan wine telah disediakan dan dimakan untuk ribuan
tahun. Pembuatan roti dikatakan berasal dari EQypt seawal 3,500
tahun yang lepas (Sugihara, 1985) manakala bukti penapaian susu
digunakan di Babylon pada 5,000 tahun yang lepas. China pula
dikatakan menghasilkan sayur jeruk dengan menggunakan kulat
Aspergillus dan Rhizopus yang dikenali sebagai ‘chu’, iaitu sejenis
produk penapaian bijirin (Battcock & Azam-Ali, 1998).

Pengetahuan berkenaan teknologi fermentasi tradisional
diturunkan daripada satu generasi ke generasi yang lain.
Produk fermentasi ini diadaptasi mengikut perubahan masa dan

mengabaikan isu etika dan hubungan dengan pemegang taruh
termasuk komuniti setempat.

PENDAHULUAN

Alat elektronik berfungsi sebagai alat berteknologi yang memberi
kemudahan dan keselesaan kepada masyarakat untuk pertukaran
maklumat dalam kehidupan seharian. Walau bagaimanapun,
perkakas moden ini menjana sisa yang dikenali sebagai sisa
elektronik (e-sisa) dan menjadi salah satu masalah yang semakin
besar di seluruh dunia. Selain itu, masalah e-sisa ini telah
menimbulkan kebimbangan besar dalam kalangan kebanyakan
negara maju dan membangun di seluruh dunia (Kowsar etal., 2010).
E-sisa terdiri daripada pelbagai jenis komponen; sesetengahnya
membawa bahan toksik yang mempunyai kesan buruk terhadap
kesihatan manusia dan alam sekitar jika tidak dikendalikan dengan
betul (Kumari, 2014).

Sisa elektronik dan elektrik (Rajah 14.1) juga ditakrifkan sebagai
sebarang peralatan akhir hayat yang bergantung kepada arus
elektrik atau medan elektromagnet untuk beroperasi dengan baik
(Grant et al, 2013). Takrifan e-sisa adalah berbeza-beza, tetapi
skopnya dikekalkan terhadap sisa daripada produk elektronik
dan elektrik. Menurut Kesatuan Eropah, e-sisa boleh ditakrifkan
sebagai “sisa peralatan elektrik atau elektronik yang merangkumi
semua komponen, sub-pemasangan dan bahan yang merupakan
sebahagian daripada produk pada masa peralatan dibuang”.

buruk terhadap alam sekitar dan kesihatan manusia semasa
pelupusan pada kemudian hari.

Akibat perubahan cara hidup masyarakat yang semakin moden,
faktor urbanisasi dan globalisasi telah menjadikan isu kesihatan
satu cabaran dengan kemunculan pelbagai penyakit berjangkit
dan tidak berjangkit. Penyakit tidak berjangkit kini mengancam
kesihatan masyarakat disebabkan oleh beberapa faktor. Antara
faktor yang berpotensi menyumbang kepada permasalahan ini
adalah persekitaran yang kotor dan gaya hidup kurang sihat seperti
kurang tidur, jarang melakukan aktiviti fizikal seperti bersenam,
pola pemakanan yang kurang sihat, sering stres, kebiasaan
merokok, minum alkohol dan kekurangan minum air putih.
Natijahnya, jika dibiarkan, kebiasaan ini akan meningkatkan risiko
serangan penyakit seperti strok, serangan jantung, diabetes dan
kanser seterusnya menyebabkan penularan penyakit berjangkit
merupakan salah satu ancaman terhadap sekuriti kesihatan.

Hakikatnya, penyakit tidak berjangkit telah menjadi masalah
kesihatan utama di Malaysia sejak lebih tiga dekad yang lalu
dan masih menjadi punca utama penyakit dan kematian. Kanser
misalnya masih lagi merupakan salah satu penyakit kronik yang
ditakuti dan boleh memberi impak negatif kepada pesakit,
keluarga dan negara. Tiga jenis kanser paling kerap berlaku di
Malaysia adalah kanser payu dara diikuti dengan kanser kolorektal
atau usus besar dan kanser paru-paru. Faktor atau risiko seperti

kesihatan tersedia untuk panduan anda ke arah penjagaan
kesihatan yang mudah dan berpatutan.

6. Memperkukuh kerjasama dalam kalangan rakan strategik
untuk mencapai kesejahteraan kesihatan

